
LAPORAN PROSIDING

MESYUARAT JAWATANKUASA KIRA-KIRA WANG NEGARA
PARLIMEN KEEMPAT BELAS, PENGGAL PERTAMA

Rabu, 24 Oktober 2018
Bilik Jawatankuasa 1, Tingkat 2 Blok Utama, Parlimen Malaysia, Kuala Lumpur
Mesyuarat dimulakan pada pukul 11.00 pagi.

[Yang Berhormat Datuk Seri Dr. Ronald Kiandee mempengerusikan Mesyuarat]

Tuan Pengerusi: Saya melihat kuorum mesyuarat ini cukup dan saya mulakan
mesyuarat. Terlebih dahulu saya ingin ucapkan selamat pagi dan salam sejahtera kepada Ahli-
ahli PAC, Naib Pengerusi PAC, semua Ahli-ahli PAC, Yang Berbahagia Datuk Roosme,
Setiausaha PAC merangkap Setiausaha Dewan Rakyat. Selamat datang juga diucapkan kepada
pegawai-pegawai ex officio PAC Parlimen yang terdiri daripada Menteri Kementerian Kewangan,
Jabatan Perkhidmatan Awam, Jabatan Peguam Negara, Suruhanjaya Pencegahan Rasuah,
Jabatan Audit Negara, Jabatan Akauntan Malaysia dan Unit Perancang Ekonomi. Terima kasih
kerana dapat hadir pada hari ini.

Pagi ini PAC akan mendengar keterangan dan penjelasan daripada Yang Berhormat
Dato’ Sri Mohd Najib bin Tun Abdul Razak; Menteri Kewangan Malaysia, tempoh perkhidmatan
daripada 3 April 2009 sehingga 10 Mei 2018 membabitkan isu tuntutan tunggakan bayaran cukai
barangan dan perkhidmatan GST berjumlah RM19.4 bilion. Yang Berhormat Dato’ Sri, PAC telah
dimaklumkan bahawa mengikut Akta GST, semua revenue harus dimasukkan di dalam GST
Trust Fund tetapi mengikut Akta Kewangan, ianya boleh dimasukkan di dalam Consolidated Fund
atas kuasa yang diberikan oleh Menteri Kewangan.

Persoalannya sama ada bagaimana kuasa itu diturunkan sama ada diminitkan ataupun
secara verbal kepada Kewangan.

Dato’ Sri Mohd Najib bin Tun Abdul Razak [Mantan Menteri Kewangan I]: Ya, terima
kasih kepada Tuan Pengerusi dan PAC. Seperti mana yang dinyatakan tadi, memang benar
mengikut Akta GST 2014 telah diperuntukkan supaya hasil GST dimasukkan di dalam Trust
Account. Akan tetapi atas nasihat daripada Accountant General dan ini telah pun diminitkan, hasil

GST dimasukkan dalam Consolidated Account. Consolidated Account ini di-manage oleh sebuah

Jawatankuasa Kumpulan Wang Amanah GST, dipengerusikan oleh KSP, KP Kastam, Ahli
Accountant General dan juga Pengarah GST, antara lain telah pun di-formalised-kan.

Ikut pada amalan kita 35 peratus daripada hasil GST itu dimasukkan dalam Amanah
Account untuk refund. Average refund ini dalam setahun dijangka atau diandaikan dalam RM20
bilion. Prestasi kita pun telah bertambah lebih baik. Pada mula GST dilaksanakan, kita refund
dalam 40 peratus dalam 74 working days. Akan tetapi mutakhir ini, about 70 percent. Ini
merupakan satu pencapaian yang baik. Baki itu mungkin disebabkan saya difahamkan sewaktu
saya di MOF bahawa mereka ini ataupun pihak kastam mempertikaikan kesahihan tuntutan
mereka itu. Jadi bila ada pertikaian, maka perlu dilakukan siasatan. Itu sebab punca besar de/ay-
nya.

Umumnya kita telah dapat hasil yang kian meningkat. Saya dimaklumkan tahun 2017, kita
punya nett income is about RM44 billion setelah kita tolak refund. Refund about RM20 billion. So,
our GST punya income is about RM64 billion, kita tolak RM20 billion, jadi RM44 billion. Itulah
yang saya boleh nyatakan. la tidak melibatkan peranan saya secara langsung, sebab this is
purely administrative. Committee ini buat decision secara kolektif. Jadi sepanjang perkhidmatan
saya sebagai Menteri Kewangan, saya tidak di beritahu ada masalah besar dalam hal
pengurusan GST melainkan prestasi untuk refund ini. Saya lihat trend semakin lebih baik. Saya
percaya kalau sekiranya GST diteruskan hari itu yang pada hemat saya keputusan yang amat
saya pertikaikanlah. Keputusan memansuhkan GST besar implikasinya kepada kewangan
negara.

Akan tetapi tak apalah. Itu sudah decision kerajaan baharu. Akan tetapi saya tetap
pertahankan GST sebagai satu sumber kewangan yang menstabilkan revenue-based kerajaan.
Oleh sebab pokok masalah kepada kerajaan ialah our revenue-based was too narrow. Bila kita
perkenalkan GST, itu atas nasihat daripada Bank Negara Malaysia. Nasihat daripada EPU,
nasihat daripada MOF, tentulah MOF sendiri. Perkara ini telah dirancangkan hampir 20 tahun
lamanya. Bukan baru, bukan zaman saya, zaman dulu-dulu lagi. Akan tetapi tak dilaksanakan.
Akan tetapi itulah, that is history-lah, water under the bridge. Namun itu saya hendak beritahu
bahawa tidak ada masalah dari segi pengurusan kewangan yang bersabit dengan GST yang
dikaitkan dengan saya secara langsung sebagai Menteri Kewangan.

Tuan Wong Kah Woh [Ipoh Timur]: Terima kasih Tuan Pengerusi, terima kasih Yang
Berhormat Dato’ Sri Mantan Menteri Kewangan. Sebenarnya kita sebelum ini telah mengadakan
beberapa prosiding berkenaan dengan isu ini dan pihak kastam dengan pihak KSP, mantan dan
semasa telah pun dipanggil. Soalan saya seterusnya kepada Yang Berhormat Dato’ Sri adalah

berkenaan dengan kuasa Menteri Kewangan di bawah seksyen 54(5).

Tadi Yang Berhormat Dato’ Sri ada menyatakan bahawa atas nasihat daripada
Accountant General, maka kesemua wang tersebut telah dimasukkan ke dalam Consolidated
Account. Bolehkah saya mendapatkan pengesahan daripada Yang Berhormat Dato’ Sri bahawa
Yang Berhormat Dato’ Sri telah pun menggunakan kuasa di bawah seksyen 54 untuk
mengarahkan supaya kesemua wang tersebut dimasukkan ke dalam Consolidated Account dan
bukan dalam Akaun Amanah. Bolehkah Yang Berhormat Dato’ Sri mengesahkan?

Dato’ Sri Mohd Najib bin Tun Abdul Razak: Saya tak dapat mengesahkan tetapi yang
saya dapat tahu, Accountant General memang minta perkara ini dilakukan. Kalau ada keperluan
itu, memang dia akan hantar kepada saya. Akan tetapi saya tidak ingat ada dia hantar kepada
saya atau tidak. Can the officers elucidate, benda ini?

Encik Esleezan bin Othman [Ketua Seksyen Bahagian Cukai (Dasar dan Pelaksanaan
GST)]: Terima kasih. Untuk makluman tidak adalah, di dalam rekod tidak ada.

Dato’ Sri Mohd Najib bin Tun Abdul Razak: Tidak ada.

Tuan Wong Chen [Subang]: Soalan.

Tuan Wong Kah Woh: Sorry, Yang Berhormat Subang. Untuk makluman Yang
Berhormat Dato’ Sri sebenarnya sekiranya kita membaca seksyen 54, khasnya seksyen 54(5)
hanya Menteri Kewangan — mungkin boleh merujuk kepada seksyen 54(5). Walau apa pun,
subseksyen 2 dan peruntukan Akta Tatacara Kewangan, Menteri boleh memberi kuasa
pembayaran balik ke dalam Akaun Hasil Disatukan dalam Kumpulan Wang Yang Disatukan
Persekutuan. So maksudnya, hanya Menteri Kewangan sahaja yang mempunyai kuasa yang
sedemikian, so can you confirm that?

Dato’ Sri Mohd Najib bin Tun Abdul Razak: Ya, akan tetapi ini kita bertindak atas
nasihat daripada Accountant General yang telah pun diminitkan di dalam meeting. Itu kita kira
sudah di-formalised-kan dan committee ini pun committee yang di-established di bawah KSP
dengan pegawai-pegawai kanan. Jadi everything is transparent, dia tak ada masalah, tak ada
masalah sama sekali.

Tuan Wong Kah Woh: So kuasa di bawah 54(5) ada dilaksanakan?

Dato’ Sri Mohd Najib bin Tun Abdul Razak: Dilaksanakan atas kehendak daripada
Accountant General sendiri, in writing.

Tuan Wong Kah Woh: So kuasa di bawah 54(5) ada dilaksanakan?

Dato’ Sri Mohd Najib bin Tun Abdul Razak: Dilaksanakan.

Tuan Wong Kah Woh: Ya, terima kasih.

Dato’ Sri Mohd Najib bin Tun Abdul Razak: Baik.

Tuan Wong Chen: Ya, soalan, terima kasih. Terima kasih Yang Berhormat Pekan, ialah
sebelum saya tanya soalan follow up daripada kawan baik saya tadi. Cuma since you know

everything is water under the bridge.

n1110

So, bagi saya isu tentang weak fiscal revenue-base is a known fact by many of us. But |
think the key point here is, for the longest time, the government never pursue wage increase. That
is why the personal income tax base extremely low at 15 percent of the working population. But
that's water under the bridge, we hope to work on the new government, with higher wage increase
and hopefully stabilise the thing to offset the GST elimination.

But anyway, soalan saya ialah soalan bertambah pada isu yang dibawa oleh rakan baik
saya tadi itu ialah Accountant General ini, kita tidak tahu sama ada tertulis atau tidak advise that
he gave to you. Can you please explain to us why did the Accountant General propose that the
money that was suppose to be kept in the Trust Account, be kept at 35 percent and move
everything to the Consolidated Account. Was there any rationale that he gave you?

Dato’ Sri Mohd Najib bin Tun Abdul Razak: That was minuted, was a suggestion tetapi
kalau hendak tahu rasional sebenarnya better ask the Accountant General himself lah atas
perkara ini. But atas nasihat Accountant General, | had no reason to dispute it. Then Committee
ini has managed the cash flow well and dia tidak ada rujuk pada saya apa-apa masalah.

Tuan Wong Chen: So, it was basically a cash flow rationale lah.

Dato’ Sri Mohd Najib bin Tun Abdul Razak: /s a cash flow rationale.

Tuan Wong Chen: | means that was inferring right.

Dato’ Sri Mohd Najib bin Tun Abdul Razak: Inferring a cash flow rationale because that
is a level of refund that they are comfortable with, you know. Basically, that is it. | am sure that is
the rationale. But if you want the specific reason, you can ask him.

Tuan Pengerusi: Dato’ Sri sebagai Menteri Kewangan. Adakah Menteri Kewangan
terlibat secara langsung dalam pengurusan cash flow of the Consolidated Fund?

Dato’ Sri Mohd Najib bin Tun Abdul Razak: Tidak. /t is managed purely as an
administrative matter.

Ustaz Haji Hasanuddin bin Mohd Yunus [Hulu Langat]: Tuan Pengerusi, Yang
Berhormat Mantan Menteri Kewangan, saya melihat perkara ini besar kerana mengikut Akta GST
2014 ia perlu dimasukkan ke Akaun Amanah. Akan tetapi atas nasihat Akauntan Negara
menasihatkan Menteri dan Menteri menggunakan kuasa 54(5) sebagaimana disebutkan tadi.

Apakah Yang Berhormat Menteri ketika itu tidak merasakan sekiranya ia bertentangan dengan

Akta GST 2014, apakah tidak ada usaha untuk meminda akta itu supaya perjalanan prosedur
kewangan ini akan lebih licin dan tidak menimbulkan sebarang kegelisahan. Apatah lagi kalau
kita lihat borang GST3 kalaulah telah lengkap diproses mereka perlu mendapat, dibayar balik
dalam masa 14 hari. Akan tetapi oleh sebab dibenarkan dipindahkan wang itu ke akaun lain, kita
dapati laporan menunjukkan bahawa dalam Akaun Amanah kadang-kadang mereka tidak dapat
untuk membayar apabila claim disebabkan telah dipindahkan dalam jumlah yang begitu banyak
sehingga tidak berjaya cita-cita kita untuk membayar refund dalam masa 14 hari. Terima kasih.

Dato’ Sri Mohd Najib bin Tun Abdul Razak: Itu ditentukan oleh Jawatankuasa
Pengurusan yang saya sebutkan tadi. Kalau sekiranya jumlah kewangan dalam itu tidak cukup,
dia boleh mengambil tindakan untuk menambah lagi. Akan tetapi that is a level of a cash flow dan
di fikir cukup hendak memenuhi tuntutan GST. Oleh sebab pada peringkat mulanya cuma 40
peratus sahaja dibayar balik sebab mereka tidak familiar dengan refund sistem tetapi telah
bertambah lebih baik lagi. Saya tidak anggap ini sebagai ada satu masalah besar. This is purely
administrative sebenarnya.

Tuan Wong Kah Woh: Ya, Dato’ Sri lanjutan daripada soalan daripada Yang Berhormat
Hulu Langat tadi. Sememangnya dalam beberapa prosiding yang lepas kita telah pun mendapati
bahawa pindahan wang sebanyak 35 peratus daripada Akaun Consolidated Fund ke dalam
Akaun Amanah adalah tidak cukup untuk menampung keperluan pembayaran balik GST kepada
peniaga-peniaga. So bagaimanakah Dato’ Sri boleh menyatakan bahawa, you don’t see a big
issue in the committee decision?

Dato’ Sri Mohd Najib bin Tun Abdul Razak: Kalau jumlah itu tidak cukup, committee
kena ambil tindakan because this is purely cash flow punya management. Purely administrative,
doesn’t involve policy. Setahu saya, saya dan MK Il tidak terlibat dalam hal ini.

Tuan Steven Choong Shiau Yoon [Tebrau]: Dato’ Sri, boleh saya tanya ketika Dato’ Sri
mendengar Menteri Kewangan menyebut dalam Parlimen sebanyak RM19.4 bilion cukai GST
yang sepatutnya dibayar balik itu dirompak oleh kerajaan yang lepas, apakah respons yang
spontan diminta Dato’ Sri?

Dato’ Sri Mohd Najib bin Tun Abdul Razak: Saya rasa kurang selesa dengan statement
itu sebab saya tidak nampak dikatakan rompak. Dia tidak ada soal rompak, dia soal cash flow
management sahaja dan tidak boleh duit itu hilang. Jadi kalau ia masuk Consolidated Fund, dia
transfer pada Trust Fund . Akan tetapi itu antara dua akaun sahaja, dia tidak hilang ke mana-
mana.

Tuan Steven Choong Shiau Yoon: Okey, boleh soalan selanjutnya. Jadi bilakah Dato’

Sri kalau you tahulah. Bila you tahu ada keadaan seperti ini, ada permintaan dari Customs untuk

dana, untuk membuat pembayaran balik GST, tetapi tidak dilakukan oleh Accountant General.
Adakah Dato’ Sri sedar keadaan ini? Kalau Dato’ Sri sedar, bilakah you sedar keadaan ini.

Dato’ Sri Mohd Najib bin Tun Abdul Razak: Saya telah serah management GST pada
Jawatankuasa ini sepenuhnya.

Tuan Steven Choong Shiau Yoon: Ya, sepenuhnya.

Dato’ Sri Mohd Najib bin Tun Abdul Razak: Ya.

Tuan Steven Choong Shiau Yoon: You faham memang ada yang kata dalam keadaan
tunggakanlah yang kena dibayar balik.

Dato’ Sri Mohd Najib bin Tun Abdul Razak: Saya tahu ada tunggakan tetapi the
explanation given to me bahawa mereka mempertikaikan kesahihan tuntutan itu.

Tuan Steven Choong Shiau Yoon: Oh, yang you terima. Akan tetapi dalam prosiding
yang kita dengan Jabatan Kastam kita diberitahu lebih kurang RM9 bilion adalah dalam keadaan
yang dikata harus dibayar balik tetapi mereka tidak dapat dana dari Akaun Hasil Bersatu untuk
mereka membuat demikian.

Dato’ Sri Mohd Najib bin Tun Abdul Razak: Akan tetapi itu cash flow management-lah.
Committee ini kena selesaikan perkara ini. It is not a policy matter. Okey.

Tuan Steven Choong Shiau Yoon: Ya, okey.

Tuan Wong Kah Woh: Maksud Dato’ Sri berkenaan dengan cash flow management
adalah ini adalah bergantung kepada keputusan Jawatankuasa sama ada hendak membuat
ataupun memindahkan wang ke dalam Akaun Amanah tersebut setelah mengambil kira cash flow
management.

Dato’ Sri Mohd Najib bin Tun Abdul Razak: Ya.

Tuan Wong Kah Woh: Okey. So, soalan lanjut daripada saya Dato’ Sri. Tadi Dato’ Sri
ada menyatakan— okey kita sambung daripada soalan tadi. So, di bawah Akta GST adalah
ditetapkan supaya kesemua wang pembayaran balik haruslah dikembalikan kepada tax payer
dalam masa 14 hari. That is under the GST Act. Kita pun mendapati bahawa tidak ada exit clause
yang mana whether is subject to audit and so on. So dalam perkara ini, tadi Dato’ Sri menyatakan
bahawa Dato’ Sri sedar bahawa ada tunggakan yang belum lagi dibayar balik. So, my next
question is whether at any material time, Dato’ Sri has ever authorised for this money not to be
paid within the 14 days period as stipulated under the law.

Dato’ Sri Mohd Najib bin Tun Abdul Razak: No.

Tuan Wong Kah Woh: No.

Dato’ Sri Mohd Najib bin Tun Abdul Razak: No.

Tuan Wong Kah Woh: Tadi Dato’ Sri ada juga menyatakan bahawa prestasi pengutipan
GST adalah baik. Tahun 2017 Ilebih kurang RM44 bilion telah pun— nett income untuk GST adalah
RM44 bilion dan ini sememangnya adalah bersamaan dengan apa yang disasarkan dalam bajet
yang dibentangkan pada tahun 2016. That is RM44 billion. So, | put it to you Dato’ Sri, that this
RM44 billion is actually not the nett income of the GST because in view of the tunggakan of the
pembayaran balik, the nett income of GST is definitely less than RM44 billion. So, do you agree
with me on that?

Dato’ Sri Mohd Najib bin Tun Abdul Razak: Depends on you punya cut off point lah
because RM44 billion ini is our estimate for the year. The spill over to the coming year itu adalah,
spill over, but its ongoing. But, if you go on year to year basis, the nett figure for 2017 is RM44

billion.

m1120

Tuan Wong Kah Woh: So, kami telah pun dimaklumkan bahawa pada hari semalam dan
juga prosiding-prosiding yang lepas, sememangnya kutipan GST untuk tahun 2017 adalah RM67
bilion. So, just now Dato’ Sri said RM64 billion. Maybe there is some recollection issue but that is
okay, lebih kurang. So, RM67 bilion yang mana RM23 bilion adalah untuk maksud pembayaran
balik GST. That is amount to around 35 percent dan balance RM44 bilion itu adalah seperti yang
dinyatakan oleh Dato’ Sri tadi sebagai nett income. So, apabila kita sekarang mendapat tahu
bahawa RM23 bilion itu memang tidak cukup untuk membayar balik. Maksudnya daripada the
pool of fund of the RM44 billion, sebahagiannya haruslah— sememangnya merupakan wang
yang harus dibayar balik. Akan tetapi telah pun digunakan oleh kerajaan semasa untuk tujuan
memenuhi bajet dan untuk tujuan perbelanjaan yang diperuntukkan di bawah bajet. So, do you
agree with me on that?

Dato’ Sri Mohd Najib bin Tun Abdul Razak: /f is a question of kita punya cash flow
management. Kalau ada sesuatu yang mendesak dari segi keperluan perbelanjaan kerajaan
yang melibatkan kepentingan rakyat, itu barangkali digunakan dana tersebut menyelesaikan soal
projek-projek yang terpaksa dibiayai ataupun perkhidmatan-perkhidmatan kerajaan yang
terpaksa dibiayai. Mungkin ada sedikit orang kata keadaan kewangan yang agak ketat sedikit
masa itu, tetapi bukan satu— ini soal keutamaan sahajalah dalam pengurusan kewangan
kerajaan.

Tuan Wong Kah Woh: Okey. Tadi Dato’ Sri juga ada membuat satu kenyataan bahawa

keseluruhan, the GST management is being done well, until the pemansuhan GST yang

